
[118r,01]Sant anfhelmus der
pat vofer frawen von
hymelreich lange zeit mit gro(=)
{fer gir mit faften vnd mit
wachen vnd mit andechtige
gepete vad mit herczenliche
zachern Das fy im kunt#tét
ires aingeporn kindes mar=
ter wie es von den angeng
ergieng hnnc<z> an das ennde
vnd da er des lang het begert
Da erfchain im vnfer fraw<e>
zu ainem mall vnd {prach zu
im anfhelme mein liebes kind
hat als manigfaltige nott va
alfo grofle marter erlitten

das es niemant uolligklich
gefagen kan die augenn
muffent mit mangen trehé
des herczen pittrikait er'uendé
[118v,01]Wan ich aber fo groflichn
erhochet pin von meinem
kinde uber alles hymlifche

hér vnd uber alle creatur die
got Ve gefchuff fo en|mag

ich noch en fol nicht mer wai(=)
en vnd darnach vnd du fra(=)
gelt mich darnach fag ich

dir wie es ergie San<t> an{(=)
helmus was da von herczé

fro vnd {prach fag mir liebe

fraw wie was der anefag



der marter deines lieben
kindes vnfer fraw {prach

da mein kind het geflen mit
{einen iungern vor feiner
marter des iung{ten mal

vnd da {y von dem tifch auf(=)
{tund da gieng iudas {carioth
zu den furften der iuden via
[119r,01]bekom aines gedinges mit in
iber#ain benante er mit So
wolt er mein kind v'ratten /
die iuden waren des gedinges
fro vnd gaben im dreiflig
pfennig Da {prach fant anf=
helmus fag mir liebe fraw
welherhant pfennig waren

die vnfer fraw {prach Sy

warn gehaiffen yfmahelite

vnd wil dir {fagen warumb

fy alfo hieflen da Iofepen fein
pruder v'kaufften vmb dreiffig
pfennig da kaufften in ainer(=)
hand letite die hieflen ifmahe=
liten va wil dir fagen das dy
iuden den die pfennig wur=
den ze#tail die gehielten fy
fiir ain erbfchaft va lies fy
[119v,01]§eglich gefchlechte feinen
nach#komen wol vier#taufent
iare wan fy warn teur vi
koftper vnd die iuden warn

zu iherufalem die das gutt
hetten vnd warfi meinem

kind alfo veint wie lang fy

das gut hetten gehabt vnd

wie lieb es in was {o gabn



fy iudas die#felben pfennig

wan der was alfo geitig da

er die pfennig an#fach da
geuiellen {fy im alfo wol das

er mein kind darumb gab

wie dick er in gewarnet

het fanctus anfhelmus

{prach fag mir frawe wer

du da pey deinem kind / vn(=)
fer fraw {prach / nain ich
[120r,01] Anfhelme du folt wiflen do me1
kind hett geflen mit feinen Iun=
gern vad in die fues het ge(=)
walchen vnd feinen heiligen
leichnam het geben vnd in

gar fues het geprediget vnd
iudas von in was gangen zu

den iuden da gieng mei kind
mit {einen iungern ab dem

perg fyon aus der {tat zu dem
tor aus das da haiffet das giil=
dein tor zu ainem prunen d’
hies fyloe pej dem was ain garte
da was er ee dick ein#gangen
mit {einen iungern va vnd’

dem perg oliueti da hies er

{ein junger paiten da gieng

er von in an ain ecke auff

dem perg oliueti wol alfo ferre
[120v,01]als man mit ainem {tain ge(=)
werffen mag vnd viel njder

an fein knie vnd an#pet {ein
vater von hymelreich va {prach
den psalmen Exaudi me domine
quoniam benigna eft miferi=

cordia tua fecundum multi(=)



tudinem miferaciona tuar
refpice in me Das {prichet er(=)
hor mich herre wan du pift
genaden reich va fich an mich
nach der manigfaltigkait dein=
er parmherczikait. ne auertas
faciem tud a me quoniam tri(=)
bulor velociter exaudi me /
Das {pricht her ker dein ant=
liicz nicht von deiné kinde

wan ich pin von groffen for=
gen dauo hilf mir palde
[121r,01]Sanctus anfhelmus {prach //
Sag mir liebe fraw warumb
petet er do vnfer fraw {prach
das tét er vimb drejer#hand fache
Die erfte fach ift das er gar /
zarter natur was vnd ich in

gar zirtlich ertzogen hette vi
das er ainer magte kind was
vnd von kunigklichn geflecht
geporni was dau6 tet im fein
marter vil defter wirfe Die an=
der fach ift das im fein groffe
traurigkait vnd forchte hat be=
twungen das im der plutige
{wais aus allem {einem leib
drangh das es auff die erde

flos viad wan er der ware

got der alle ding vor wol wé=
{te da weft er auch alle {ein
[121v,01] marter wol vor wie fein ge(=)
{pot fold werden v an#ge(=)
{pibet geftoffen v geflage

vnd wie er mit fal{che folt

werden urtaillet va lafterlich(=)



en erfterbn {olte an dem /
kreucze vnd was er vo yeg(=)
licher marter {merczen vnd
pittrikait {olt leiden v wan

er das wol wefte alles vor /
dauo pettet er wan wie ain
dieb wais das er {terbn fol

vnd mus fo im wirt v'tailet

{o enpfindet er doch von nicht
des fmerczen e das man in
hahe an den galgen Da
enpfand mein liebes kind

des {chmerczé alles vor der
marter die er leiden wolte

Die drit fach ift das er wol
[122r,01]wefte das die iuden kain par(=)
mherczigkait ub” in mochten
gewinen vnd da er feinen

vater pat das mochte wol fei
das er in der marter {iberhub
vnd doch {einen willen nicht
an#{ehe nur feinen vit'lichen
willen Da fant im fein vate’
von hyjmelreich ainen engel d’
in {tarkte va {prach zu im pis
fefte v {tarck wan du léfen
{olt alles menfchlich kiifie da’=
nach ftund er auft vad gie zu
feinen Tungern da warn fy
entflaffen vor rechtem laid
vnd von vbriger traurigkait

da {prach er zu im mocht ir
nicht ain {tunde mit mir ge(=)
wachen Secht ir nicht er eilt
[122v,01]vil palde der mich hin wil

geben vnd zu#hant da kom



iudas mit ainer groflen {cha’
vnd da er hin zu im kom da
{prach er zu den iuden ir

zwen find gar geleich ainand’
Ths vii iacobus feiner mamé
{un den man haiffet {einen
pruder va kan vil kawme

ain fiir den andern erkenné
vnd dauo wil ich euch ain
zaichen geben welichen ich
kiifs den habt faft va furt

in gewarlichi vnd da er da
begund nahen da gieng mei
kind gegen im va {prach we
fucht ir Si {prachen ihefa
nazarent da {prach mein

kind ich pin es da fielen {i

alle hinder fich auff das er=
[123r,01]dreich da {prach er ab” zu in
Seit ir mich fuhet fo lat die
gen die pei mir {ind das die
gelchrift erfult wiirde Quos
dedifti michi no perdidi ex|eis
quemqua Das {pricht vat” die
du mir haft gebn den han ich
kain v'lorn vii da mein kind
das {prach da gieng iudas dar
vnd kufte in Da fprach mein
kind zu im wilt du der méfch=
en kind in den tod gebn mit
dem kufn vnd zu#hant do vien=
gen {y mein kind da zoch fant
peter fein fwert aus va {lug
des obriften furften knecht daz
recht or ab Da {prach fant

anfhelmus Sag mir raine



fraw gefchach kain zaiche
[123v,01]an feiner fangknus maria
{prach ia mein kind pot {ein
hand dar va macht in gefunt

va {prach fant peter zu {tofz
dein {wert in die {chaid wa

alle die mit dem {wert lebé

die v'derbent mit dem f{wert
oder wanft||u das ich meiné
vater mocht erpitten das er
{fante mir in denne zwelf
engel#{char vnd zu#hant da
fluhen die iunger v6 im //

Sant anfhelmus {prach fag

mir raine fraw war du

auch pey im Vnfer frawe

{prach nain ich Sant an{=
helmus {prach warumb lies

du das vad er dir fo herczélich
lieb was vnfer fraw {prach
[124r,01]Es was nacht vii was vnpillich
das Tunge frawen nachteft an
der ftrafz giengen Sant anfhel=
mus {prach nu {ag mir zarte
fraw wa wer du do / vnfe” fraw
{prach Ich was in meiner fwest’
haus iohannis muter meines
kindes miimen fant anfhel=
mus {prach wer was d” pote

der dir die mar f{agte wie es
vmb dein kind ergangen ware
vnfer frawe {prach da komen
die Iunger mit groflem gefchray
vnd vamaffigen laid va {prach(=)
en zu mir Owe raine muter

vnd fraw dein herczen#liebes



kind vnd dein aingeporn” fun
vnd vnfer getrewer maifter
[124v,01]der ift gefangen vnd ift u6
vns gefiirt gepunden vnd
wiflen nit wo er hin#gefurt
ift oder ob er erflagen ift

Sant anfhelmus {prach nu

fag mir raine frawe wie

was dein vngemach vnd
deines herczen nott vnfer
fraw {prach wie wol ich

wefte das men{chen natur

{olt mit im erlofet werdn
Doch von muterlicher natur
da gieng mir fymeons {wert
durch mein hercz als er mir
het gefait da er mir mein
kind enpfieng in dem tempel
Sant anfhelmus {prach zarte
fraw wo ward dein kind
hin#gefiirt Vnfer ffraw {prch
[125r,01]aus dem garté da er in ge(=)
fangen ward durch ain tall
das haiffet Iofaphat ze iheru(=)
{falem in die {tat durch das
guldein tor da er durch auch
aus was gangen in ainé palaft
der ftund pey des fiirften haus
der da hies annas da entzun=
ten fy ain feiir dar komen die
ewarten vi die {chreiber vi
die pharifey die befamenten
fich alle in den palaft da fragt
der fiirft annas vil vo feinen
iungern vnd von feiner lere

Da antwurt im mein kind vi



{prach ich han offenlich mit d’
welt geredet va alle zeit ge=
lert in der fynagogen in dem
tempel da die iuden alle hin(=)
[125v,01]komen vnd han nicht v’'porgg(=)
lich geredt wes frageft du
mich frag die es haben ge=
hort die wiflent wol was ich
han gefait da mein kind het
geredt mit dem fur{té annas
da {lug in ain amptman des
firften gar vnparmhercziklich
an ain wang va {prach du
{olteft dem pifchoft was ant=
wurtten Da {prach mein kind
gar fenfftiklich als ain {chéf]
zu dem der inlhet geflagé han
ich wbl geredt das bezeuge /
han ich aber wol geredt war=
vmb {lech{t||u mich dane da
namen {j in vii v'punden im
{eine augen das man doch kai=
em dieb tut e das im v'tailet
wurde vnd {potteten fein alle
[126r,01]die nacht vnd {pibem im vnd’
{ein antliitz vnd giengen hind’
in vai {lugen in auft {ein hals
vnd {prachen weiflage vns w’
dich geflagen hab nu was io(=)
hannes zu meinem kind komé
in das haus wan der h” anas
erkant in wol da nam iohanes
petru fiirt den auch in das haus
vnd da petrus zu der tiir ein(=)
gie da {prach ain diern zu im

die hut der tiir du pift auch



des menfchen iunger Da
laugnet petrus dreiftund va
{wur das er in nit erkannt
noch in nie het gefehen das

tet er dreiftund da er fein

zum dritten mal v'laugent
zu#thant da krat der han da
fach mein kind petru gar
[126v,01] trauriklich an da gedachtt
petrus an das wort das er im
vor het gefait E das der han
zwir krit {o haft||u mein ee
dreiftundt v'laugent vnd gie
aus dem haus vi wainet gar
pitterlichen Da {prach fant
Anfhelm? wa warr du raine
frawe do ditz alles gefchach vn=
fer fraw {prach do mir die
iunger faiten das er gefan=

gen wér da zitretten alle mei(=)
ne gelider vnd gie aus pald va
maria magdalena mit mir

vnd giengen zu dem tempel

da ftund nahen annas des
pifchoffs haus da horrt ich ain
michel geprecht in dem haus
da wer ich gern dar#in gangé
das ich het gefehen wie es

wer meinem kind ergange
[127r,01]da wolt mir {ein nieman gun=
en da gewan mein hertz gar
pitterliche laid vnd {tund vo’
dem haus vnd waint herczé=
lichen fere va {prach Owe
herczen#liebes kind ain {piegel

meiner augen wer geit mein=



em haupt waffer vnd mein

augen prunen der trehen dz

ich gewain vnd geklag den

mord den man an meiné kind
beget Da gie maria magdalena
vmb das haus hin va her ob fj
yndert ein finfterlein finde

das fy mein kind gefehe in {ei=
en notten da horrt {y petrum
meines kindes dreiftund v'laug(=)
en da wolt ir geproften fein

vor iamer das der fiirft vnd’

den zwelfen v'laugent fein //
[127v,01]Vnd {prach mit ainer iamer(=)
lichen f{tim Thefus welent {ol
deiner pitt’lichen nott heut w'dée
oder wie fol es dir hetit ergén
{eit dein der hat v'laugét der

ain haupt vnd allen deinen
iungern was zarter h'r ihefu
crifti nu wil ich dein njmer v'(=)
laugen Ich ftund va lafent v
hort allen den {pot va alle die
{leg vnd die {tofz die man im

gab vnd das petrus dreiftund
v'laugen meins zarten kindes
vnd was man des nachtes an

im begieng Da {prach ich zu

fant peter was tut man meifi
liebn kind oder wie ift im Da
{chray petrus mit ainer jam’=
lichen {tjyme Vnd mit pittern
zachern vi {prach zu mir O(=)
[128r,01]wee raine frawe vnd muter
da flecht man dein kind vii

{toffet es an alle parmherczi(=)



kait vii beginnet aller#d hant
{pot mit im des {y fich je nur
erdencken migen vnd ift {ein
antliitze alfo lafterlich v'{pibn
das man kaum mag gemerke
ob es aines men{chen antlucz
ift vnd da er mir das gefait

da floch er in ain holen ftain
vnd v'parg fich / der hies falli=
canter vnd kom her#aus e daz
mein kind erftarb an dé kreticz
Da f{prach fant anfhelmus

Sag mir raine magt wie was
dir do an deinem herczen da
du das alles horteft vnfer fra
{prach da gieng fymeonis
[128v,01]fwert zu dem and’n mal dch
mein hercz Sant anfthelmus
{prach wie er#gie es dir dar(=)
nach vnfer frawe {prach da

es fru ward da furrten fy in
aus des fiirften haus annas

in ainer ander fiirften haus
der hief$ caiphas da fach ich
mein kind gefangen furen

da lieft ich dar recht als ain
léwin tut der ir kind genom=
en {ind vnd laider fach das
{fein mjnigklichs antliicz als
gar enteret vnd gevnraint

was do gehabt ich mich gar
iamerlich O#wee mein ainge=
pornes kind wie iamerlich ift
dein antlucz geftalt des fich
mein hercz dick hat gefrewt

wen ich es an#{ach va lieff



[129r,01]da vil pald dar vnd wolt habé
vmbfangen mein herczen#liebs
kind da wolt man mir {ein
niemant giinden mich {ties
ainer hin der ander her va
ward mit pofen worten vi

mit {toffen alfo v'triben da
ward der zu#lauff vo den
letiten alfo gros als man da
von rechte dieb vad morder
wil v'tailen vnd da er fiir
gericht kom da {tund er als
ain vn{chuldiges lempel das
{fein mund nit auff#tut fo

man es totten will vii was

{ein antlutz fo lafterlich v’ (=)
{piben das es nicht anders ge(=)
{chaffen was wan als aines
aufleczigen antlucz darnach
[129v,01]funden fy auf in falfch gezeu(=)
ge Sy {prachen er wer ain
zerftorer der ee vnd der ge=
pot vand het die lewt mit
falfcher lere v'kert da komen
aber zwen fal{ch gezeuge

die {praché wir horten das

er {prach ich wil den tempel
nider#prechen va wil in|drein
tagen wider#machen das het
er gefprochen von dé tempel
{eines raines leibs da wandé

fy er {prech es von dem templ
den her’ falamon het gemacht
Da f{prach der pifchof caiphas
zu im fag vns ob du feift

der ware gotes#{un da ant=



wurt im mein kind v {prch
Sag ich euch das fo gelaubeét

ir mir {ein nicht frag aber
[130r,01]ich euch fo antwurt ir mir
nicht Doch fag ich wirlich /

ir werdent des menfchen kind
{ehen pei der zefwen feiner got=
lichen krafft {iczent vii komét
wider in|dé wolken des himels
da {tund der pifchoft caiphas|auf
vnd zartt {ein gewant va {prach
zu den iuden wes bediirffen wir
mer gezeugé er hat doch felb’
v'iehen wes duncket euch da
{chrirn {y all mit#ainander va
{pracha er ift des todes woll
werd und {chuldig vad do ich
die urteil erhorte da gie zu dé
dritten mall fymeonis fwertt
durch mein hercz da {prach fant
anfhelmus auch raine frawe

da furten {y in gepunden fiir
den richter pylatum das uolk
[130v,01]kom alles zu#geloffen vnd
{chrirn all geleich arm vi

reich tolle tolle crucifige et

das {pricht njm hin njm

hin vnd kreuczig|en vi hubé

Im auff das er het gefproché

er wer gotes fun vnd het

auch v'poten das man dem
kayfer kainen zins geben folt

da begund|en pylatus frage

von feiné himelreich vnd

{prach pift du der iuden kiin(=)
ig da {prach mein kind zu



pylato Sprichft||u das von

dir {elbn oder hat dir yem=

ant von mir gefait Da

{prach pylatus pin ich den

ain iud dein gefchlecht va

dein pifchoft haben dich mir
[131r,01]geantwurt was haft||u getan
da {prach mein kind / mein
reich ift nicht von dir welte
wan wer es von dir welte

mein diener hulfen mir das

ich nicht den iuden wurde
geantwurt da {prach pilatus

So pift du doch ain kunig

da {prach mein kind du {pricheft
wan ich pin ain kunig vnd

pin darumb geporn v auft
ditz ertreich komen das ich ein
gezeug {ei der warheit wa

wer von der warhait der

hert mein {tyme da {prach
pylatus was ift die warheit

da {waig mein kind va wolt
der frag nit antwurté wan

het er im die warheit gefait
[131v,01]So het er in villeicht vo dem
tod erlediget vnd wer mé{ch=
lich kiine nicht erlofet vi da
iudas das erhorte das mein
kind v'dampnet was Da ge(=)
raw in der kauff va gie hin

zu den fiirften va pracht in

die pfennig wider va {prach

zu in ich han gefiindet das

ich das recht plut han hin=
gegebn da {prachen die iud=



en was get vns das an daz
erfigeft du wol da gie iudas
hin vnd warf die pfennig

hin in den tempel vnd gie

von in vnd erhieng fich fel=
ben vnd da ditz gefchach

da gie pylatus zu den fiir(=)
{ten vnd zu den {chreiber
[132r,01]vnd zu den pharifien va zu
dem gemainen volk va {prach
ich han kain miffetat an dife
menfchen funden damit er
den tod v'dienet hab die iudé
{prachen er hat das volk bewe=
get mit feiner lere von galilea
da hat er angefangen hnncz
here vnd da pylatus horte dz
er was von da herodes kunig
was {ant er mein kind zu he=
rode das er in gefehe wann

er was da in der {tat ze iheru(=)
falem vnd hort auch fagen

das er lang begeret mein

kind ze {ehen vnd wolt fich
auch v'{onen mit herode wa

fy warn gar lang veindt
an#ain#ander gewefen va da
[132v,01]herodes mein kind gefach da
was er gar fro wan er begert
von herczen das er uor im
ettliche zaichen tat er fragt

in vil dick ob er das kind wer
das fein vater herodes wolt
erfchlagen haben vnd von
{einen {chulden fo vil kind

tode da er in fuchte vnd



ob er der ware der lafart
lebentig machte vnd auch

der frawn fun in der {tat
naym vnd die plinden ge=
{fehent machte vnd manig’(=)
hand frage da wolt mein

kind im nje geantwurte

da pat in herodes aber das

er ain zaichen vor im tet

{o wolt er in lofen vo den
[133r,01]iuden mein kind ihefus wolt
im alles nicht antwurten

da hies im herodes ain edel
kron auff#{eczen va {prach
das er ain zaichen vor im

tét er wolt im fein reich
halbes gebn / mein kind {prch
aber nicht da ftunden die
iuden vn faiten im vil din=
ges von im da#mit {j im ge=
limpff gabn vnd da herodes
{fach das mein kind kain zai=
chen wolt vor im tun da
v'{machte er in va alles fein
her mit im ain weiffes ge(=)
want an gelegen va fant

in wider zu pylato alfo

ward des tages herodes

vnd pjlatus v'{onet v wa
[133v,01] pylatus wefte die groflen
veint{chafft die djj iuden
hetten gegen meinem kind

da forcht er das {y in erfluge

e das er wider#kam vo hero(=)
de vnd gewaffent lawt mit(=)

gen die {ein hutten vor den



iuden vnd do mein kind vnd’(=)
kom fur pylata da riift pilat®
den iuden vnd fprach zu in

ir habt mir difen men{ché
zu#pracht als ain v'kerer

des volks Nu vind ich kain
{fach an im damit er den tod
v'dient habe in aller d” klag<>
damit ir in ruget noch der
kunig herodes vindet auch
kain fach an im ich will

in zuchtigen va wil in

dan laffen gen da {chrirn
[134r,01]die iuden fafte das er in ba'ra(=)
bam geb der was ain fchach’
vnd was gefangen vin mai(=)
{lacht vnd mein kind hiefle
todten vi kruczigé Da {prach
pylatus zu dem dritten mal
ich vind kain {chuld an im
auch wil ich in fraifflich haifle
{lahen mit gaifeln va wil

in dan laffen Die iuden {chri=
ren aber vafte Crucifige cru(=)
cifige et vnd da p¥latus an
dem gericht fas da fant {fein
hauffraw zu im an das ge=
richt vnd {prach du haft

nicht ze {chaffen mit dife
rechten men{ché Ich han
hewt in der nacht vil vo

im gelitten in dem {chlaft
[134v,01]Nu gedacht pylatus vil wie
er mocht der iuden fraidikait
mocht geftillen v meiné

zarten kind hies er fein ge=



want abziehen vnd hies in
{lahen alfo fere das von der
{chaittelen vncz auff die fus
das nicht ganczes an im was
Nu was die feule da er an(=)
gepunden was alfo gros daz
im wol ainer {pan gepraft

das er fy nicht mocht umb(=)
greiften da namen fy ftark
riemen vnd punden im die

an fein hende v zugen im
die zufamen vnd flugen in
alfo {ere das in ainer klainé
weile das plut uber#gofz feiné
zarten leib das er recht was
[135r,01]als ob er ainen roten phell
hat g an#geleit vnd der anplik
{eines zarten leibs ward nicht
anders wan als ob man ainé
iamerlichen veltmenfchen an(=)
{eche Darnach entpandt in
pylatus der richter ab d” feule
vnd laiten im an ain gewant
von edlen phellol an vi mach(=)
ten im ain kron von dorn vi
faczten fy im auft {ein haupt
vnd knyeten fur in va {prach=
en pis gegriiffet ain kunig d’
iuden vnd {lugen in an {ein
wang vnd auf {ein hals va
auff fein haupt vnd die kron
kronet man auch alle romifch
kunig Die dvrnein kron die
im pylatus richter auf#feczte

[135v,01]Die was von mér#dorn das

{ind dorne alfo {charpf das



fy {fey meinem kind nichtt
en|mochten auft#gefeczten

{y muften nemen lange {tebe
vnd druckten im fy damit auf
das heilig haupt fein das im
das plut alles fein antlucz be(=)
gofz va {ein achfel da nam in
pylatus alfo kronten va alfo
plutigen vnd furten in aus

fir die iuden vii mit den
phellolein gewant va {prach
zu in secht wo ihefu ewr
kunig vnd da fy in erfachen

da genugte fy nicht aller der
{mahe die {y im erputen va
aller der marter die er erlité
het Si bedachten nicht das er
[136r,01]{o manig zaichen vor in het
getan das er die plinden ma(=)
chte gefehent die torn gehor=
ent die ftumen redent die auf(=)
{etzigen raine die waflerfuch=
tigen gefund die krumpen
macht er gen die todten hies
er auff#{ten va fiinff#taufent
menfchen {peift er mit funf
proten vnd ander manig

grofz zaichen vor iren auge
der hetten fy aller v'geffen
vnd {chrirn auff in als auft
ainen morder Vi {prachen
Crucifige crucifige et Da
{prach pjlatus nempt in va
kreucziget in nach ew'r e

Da {prachen die iuden man

{ol in totten nach vnferm



[136v,01]rechten wann er hat gefproché
das er {ey gotes {fun vnd da
pylatus das erhort da kom er
vnd gie in das dinckh#haus
vnd nam mein kind va {prach
zu in wannen pift|ju da wolt
er im nicht antwurten da
{prach pylatus wilt||u mir
nicht antwurten waift||u nit
das ich han gewalt dich ze
laffen vnd han gewalt dich

zu kreutzigen da {prach mei
kind du hetteft kainen gewalt
ub’ mich er wer dir def ub’
mich gegebn vnd dau6 hat

er vil mer {funden der mich
dir gegeben hat den du

vmb die red het in pylatus
geren gelaffen da {chrirn
[137r,01]die iuden mit groffem zorn
va {prachen zu im wie du

in laft fo pift||u nit des kayfers
frewndt vnd da pylatus er(=)
horte das fy im droten auff {ei(=)
en h'n den kaifer da nam er
waller vnd wufch fein hende
vnd {prach zu in allen ich pin
vn{chuldig an difem rechten
men{chn#plut da {chrira die
iuden vn {prachen fein plut
kom b’ vns vnd uber vnfre
kind vnd {chrirn je mer va
mer das er in hies kruczige

da gefigten die iuden an pi=
lato va lies barrabam duch

die ofterlich hochczeit via gab



urtail ub” iheft nafarend

das ir fult in toten aines
[137v,01]lafterlichen todes an dem krucze
fant anfhelmus {prach O#wee
zarte frawe wie was do deiné
herczen da du horte die urtail
Vnfer frawe {prach da gie fy=
meonis {wert zu dem vierdé
mal in mein hertz vil mer den
die urtail uber mich wer ge(=)
geben Sant anthelm {prach
ow¢ raine frawe wie er#giég
es dir darnach vnfer frawe
{prach fy namen do mein
liebes kind va furten in aus
der ftat ze iherufalem das i

in kreuczigen wolten vnd
legten im das kreucz auff fei=
en rugken das was fiinff(=)
zehen {chuch lang da het

er alle die nacht va allen
[138r,01]den tag als gros nott vad
arbait erlitten das er das
kreucz nicht mocht getrage
da betwungen {y ain and’
man der was gehaiflenn
fymon der bekam in auff
dem weg das er meiné liebé
kind das kreucz muft nach#tra=
gen vnd das tetten {y von
kayner erparmug nur das

{y wol fahen das er es von
rechter krankait nicht mocht
getragen Sant anthelm {prch
gieng im nicht vil letit nach

Sy {prach ia Im gieng nach



arm vnd reich weib va man

alt vad Tung vnd vil frawe
giengen im nach die in pite’=
[138v,01]lichen klagten vnd herczéliche
klagten vnd wainten Im

gieng auch vil leut nach die
auff in {chrirn als auff ain

dieb dem man zu dem galge
furt es lieffen auch die kind
nach vii namen har va wur(=)
fen im an fein antliicz v

an fein haupt da kert fich

mein kind vmb gegen den
frawen die mit im warn in
groffen laid vad vmb in wain(=)
ten vAl nach im giengen da
{prach mein liebes kind zu in

ir tochtern vo iherufalem
wainet nicht iib” mich wain=

et ub’ euch vnd ub’ ewre kind
die das hor va die {tain an
mich werfen wan es noch
[139r,01]kommen die tag das fy werdét
{prechen salig {ind die leib

die nye kind getrugen vn felig
{ind die nje gefaugten fy wer(=)
dent ze pergen {prechen fallét
auff vns va zu den pucheln
bedeckent vns Seid fy das tunt
an grunen holcz was gefchicht
den an diirrem holcz als ob er
gefprochen het da mir dife
kind {o gros lafter erpieten in
ir kindhait was gefchichet

den fo {y koment an ir alter

man furt auch zwen {chach’



mit im aus das tetten {i im

zu ainem fundlichen lafter

vnd da man in mit den {chach’
zu dem tor aus#furte da ward
das gedreng fo gros vo den
[139v,01]lewten die nach lieffen vnd
{ein {potten das ich zu im

nicht komen mocht da ward

ich vnd maria magdalena ze(=)
rat das wir liefen vnd in

gefehen e das er zu dem tor
austtgieng alfo lufen wir fur

in der andern gaffen va

da wir komen zu ainé pru(=)

en da bekom vns mein hercz(=)
en#liebs kind vii was {o iamer(=)
lich geftalt wer er nit mei

kind gewefen ich het in kau
erkent Si hetten im die

hende ze#amen#gepunden

vnd furten in gar vngezog(=)
enlichen vnd da er mich
an#gefach an dem wege vor

im f{ten da naiget er {ein

haupt gegen mir vi {prch
[140r,01]ach herczen#liebe muter mei
ich danck dir aller der lieb

vnd alles des gutes des du

mir ye getan haft vnd daz

du den tempel meinez gar zart(=)
lichen leibs gar zartlich er=
zogen haft mit deiner armut

va mit deiner arbait vii mich

an allen meinen notten nye
v'lieft du hulfeft mir geren

ob du mochtest va laufeft



mir nach wie v'{fmecht ich
{ey aller der welt vand do {i

in furten an die ftat die

da haiffet Caluarie da mar=
terten {y in vnd zwen {chach’
vnd hiengen ainen zu der
rechten hand den andern
[140v,01]ze der denckgen hand vii mei
kind en#mitten vnder in Sant
anfhelm f{prach fag mir liebe
frawe wie tetten fy im da /
vnfer frawe {prach du hore
anfhelme gar ain klaglich
mere das das kain ewagelift
{chreibt da fy komen an die
{tat die da haiffet caluarie

da zugen fy im alles fein ge=
want ab das ain faden an
{einem leib nicht belaib da
erftarret mein hercz da {i im
das gros lafter erputten da

gie ich dar vnforchtiklich va
an {cham vn zoch ain tuch

ab meiné haupt va pand
daffelb tuch vmb fein leib

nu was die {tat als gar
[141r,01]vnrain die da haiffet caluarie
dar fy mein kind hetten ge=
furt vii was als v'{fmécht

man {chant da hundt vnd
hieng da dieb vnd enthaup=
tet da morder va lagen da

vil {chedlich vnd was der ge(=)
{mack alfo gros das kaum
jeman erleiden mocht vnd

an|der vnrainen ftat legte



fy das kreucz auft die erde

vi legten mein kind rugk=
ling dar#auft vi nagelte

im die ain hand an das

kreucz vii was der nagel

alfo gros das er die wade

alfo fere erfullet das ainiger
plutes tropfen dar#aus nicht
gie vnd namen fail vnd /
[141v,01]pvnden die andern hant als
fafte das die gelider aus#ain(=)
ander giengen der nagl auch
was alfo gros den {j im du’ch
die ander hand flugen das

er auch die wvnd als fer er=
fult das auch ain plutes tropfe
dar#aus nicht en|gie darnach
namen {y aber {tarcke fail va
pvnden im die an fein fus

v zugen vnd denten alfo

fere das die gefchrift erfult
wiirde an dem falter dinu(=)
merauerut omnia offa mea

Si hetten in alfo fer gefpan(=)
en das kain gelid was an

allem {einem leib man het

es funderlich wol gezalt

durch fein hawt vi do fy

in alf zerfpanten da faczté
[142r,01]{y in ainen fus auff den an=
dern vnd flugen im da ain=

en nagel durch paid fiis der
was auch alfo gros das im

das plut nicht mocht her#aus(=)
flieffen von der gros des na(=)

gels vnd da ich die groffen



hamer#{leg erhorte da was
die weiflagig wol an mir
erfullet als der kunig dauid
{pricht an dem pfalter audi
filia = vide Recht als er ze
mir {preche hor tochter die
piterlichen hamer#{lege via
fich die manigualtig not die
ich leid an meinen henden
vnd an meinen fuflen vi

an allen meiné leib vnd da
ich die groffen hamerflege
[142v,01]hort da gieng fymeonis
{chwert zu dem fiinfften
mal durch mein hercz da
namen {y das kreucz vi
huben es auff mit meiné
kind do was das kreutz als
hoch das ich fein fis mit
meinen hendten nit mocht
bertrn O#we des iam’liché
anplick den ich da fach wie
vngeleich der was vnd da
ich fein genas va fein kind=
lich antlucz an#fach va da
er auff#gerichtet was an
dem kreutz vnd er begund
hangen von der {chwér
{eines heiligen leichnam da
prachen im die wundé auf
an den henden vnd an den
fuffen va ran dafz plut als
[143r,01]fere von im als ob es von
vier prufien gieng nu het
ich ain gewant an als da

gewonhait was in dé land



das frawen trugen das ge=
want was alfo gemachet dz
es das haupt vnd allen den
leib bedacht vii was weis

als ain leinern tuch va daf(=)
{elb gewant was alles rot
von {einem plut das auf mich
ran Sant anfhelm f{prach
O#twe raine frawe wie ergie
es dir darnach vnfer fraw
{prach da fy in gekruczigte
da tailten fy fein gewant
vnder#ain#ander da het mei
kind ainen rock den wolten
fy nicht zerprechen va {pr=
achen vnder fich wan er
[143v,01] gancz ift wir {ullen ain los
werffen welhem er alfo gacz
peleib Das gefchach darab
das die gefchrifft erfultt
wurde als an dem falter

der weiflag {prach diuiferat
fibi veftiméta mea das {prcht
mein gewant habn fy vnd’
fich getailt vl auf mein
klaid habn {i ain los geleit
vnd hies pylatus {chreiben
uber das kreucz mit dreyer=
lay {prach kriechifch ebreifch
vnd latein Thefus nazaren®
rex iudeoru das muet die
iuden v {prachen warumb
haft||u gefchribn der iuden
kunig du folte{t habn ge(=)
{chribn das er {prach er

wer ain kunig der iuden



[144r,01]da {prach pylatus das ich
han gefchribn das han ich
gelchriba Darnach gienge

fy fiir das crucz va wurfé

ir haupt auft gen im gar
{potlich va {praché wartet
der ift der den tempel wolt
zerpreché habn vnd in drein
tagen wolt wider machen
Seift du gotes {un fo gee
her#ab von dem kreucz vnd
behalt dich felba Da {prache
die fiirften der iuden vnd

die {chreiber vnd die pharifei
gar {potlich er half andern
lewten vnd er kan im felbe
nicht gehelfen pift du der
kunig von ifrahel {o ge her(=)
ab ab dem kreucz {o welle
wir dir gelauben er ge=
[144v,01] traut got er helf im auch
ob er well wan er {prach

er wer gotes fvn Sannt
anfhelm f{prach raine fraw
da man fein {potet alfo uil
{prach er nicht dar wider
vnfer fraw {prach er pat

fiir {i va {prach vater v'gib

in wan fy nicht wiffent

was {y tunt da {tund auch

da gemaines volk va {poté
vnd piten wie es ain ende
nam da mocht er wol zu

mir {prechn audi filia et

vide das {pricht tochter her

den groffen mord vnd fich



die klaglich not ich wais

wol das das du mich ent(=)
pfiengft von dem heiligen
[145r,01]geift vir du mich trugft
vnd geparr magt vii muter
vnd das du mich zartlich
{peift mit deinem magtlich=
em {piin va das du mich
lieblichn un mynigkliché
erzuge Da gieng aber zu

dem fechften mal {jmeonis
{wert durch mein hercz vi
durch mein fele vii dénocht
in aller {einer not da mocht
er aber nicht {potes hin komé
von dem {chacher der pei im
hieng ze der lingken hand
der {prach zu im in ainé

{pote pift du es crift {o be(=)
halt dich felbn vnd vns da
antwurt im fein gefelle

der ander {chacher vi {prch
zu im firch{t||u nicht got
[145v,01]Vnd in|der felbii v’dampnus
pift aber wir empfahen pil(=)
lich vi von {chulden das

man vns tut do tet difer

nie kain ubel vnd do er fei(=)
en gefellen f{traft alfo da {pr(=)
ach er zu meinem kind h'r
gedenk an mich fo du kopft
in dein reich da {prach mei
kind zu im ich fag dir war(=)
lichen du folt heut pey mir
{ein in dem paradeife Sant

anfhelm f{prach liebe fraw



was tet du da vnfer fraw
{prach da ftund ich pei dé
kreiicz v iohannes / mein
kind pei mir vad mein
{fwefter vnd maria mag=
dalena vnd warn grofles
[146r,01]herczenlaides vol ich fach
in hangen vnd leiden nott
vnd mocht ich im ze kain
{tatten komé vnd do er in
groflen herczen#laid mich
{ach vor im {tén vnd io=
hannem meiner fweft’ fun
an der {o vil zartes vnd
{funderlich lieb het erzaigt
wan er het in lieb aus#ge(=)
nomenlichen vor den and’n
xii poten da wolt er mich
nicht vngetroftet laffen

vnd {prach zu mir frawe
fich wo dein fun da’nach
{prach er zu iohanne fich
wo dein muter da was es

an der {echfen {tund des
tages vii warn ain groffe
vinfternus ub” alles erdreich
[146v,01]hnncz auff die non vnd zu
non ward da {chray mein
kind vnd fprach hel§ hely
lamafabatani das {pricht va
bedeutet mein got mei got
warumb haft||u mich v'lassé
da {prach ettlicher die das
horten er rufet heli helia

an wir {ullen fehen ob

er kom vnd in erlofe do welte



mein kind wol das die weif(=)
fagung an im volprachtt

was vnd {prach do Sicio

das {prichet mich durftett

da nam ainer ainem {wam
und fult den mit efleich va
mit gall vii pot meinem

kind ze trincken das er deft’

e {turb va da er den effich
v'{ucht da {prach er con=
[147r,01]{umatum eft das {pricht es
ift alles volpracht vi {prch
vater ich beuilch dir meinen
geift in dein hend vnd da er
das {prach da naiget er fein
haupt vnd {chied fein gotlich
{el von {einem leib das ge=
{chach ze non#zeit da erlafch
die fun vnd zert fich das erd=
reich vnd zerfpielten fich die
{tain vnd volligklich d” {tain
da das kreucz in was gefteket
der {pielt fich aller von#ain(=)
ander va tetten fich die greb’
auff vii erftunden vil heilig’
lewt die komen nach der vr(=)
{tend in die ftat ze iherufalem
vnd lieffen fich da fehen

da {tund ain her” pei dé kreucz
der was gehaiffen centurio
[147v,01]vnd folt meines kindes hiiten
vnd ander ritter die pylatus
dar het gefant vnd do fy die
groflen zaichen erfachen da
erfchracken fy vil fere aber

centurio lobt mein kind vnd



{prach werlich difer was go(=)
tes fun Secht wie {ich die
elementen uber irn {chepfer
erparment vi alle die judé
wolten kain erparmung ub’

in haben da ftund auch mei(=)
es kindes freund frawen die
im da nach warn gangen u6
galilea vnd fahen es alles /
Sant anfhelm {prach nu fag
mir raine fraw vii magt

het dennocht dein herczen(=)
laid ain end vnfer fraw {prach
nein es anfhelme hor ain
[148r,01]kldglich mere was nach do
mordes an meinem kind ge=
{chach vnd begangen ward

an dem tag da fy mein kind

{o lifterlich hetten ertotet der
{elb doch hies parafceue daz
{pricht ze teutsch der {till frei(=)
tag da was an dem andern

tag Sabatg der was der hoch=
zeitlich tag den die iuden be=
giengen vnd darumb daz die
leichnam nicht peleiba an dé
galgen an dem oftertag da
giengen die iuden zu pylato
v paten in das er meinem
kind vnd den andern fchach’n
ire pain mit kolb hies zer=
prechen das {i defter e {tiirbe
das fy nicht hiengen an dem
[148v,01] Ofter#tag da hies pylatus feiné
richter das er meinem kind va

dem {chacherf ire pain zerpre(=)



chen vnd da fi den {chachern
paide ire pain an allem irm
leib zer#muften va zerprach(=)
en vi {i {fahen das {y nu

tod waren da wolten {i auch
meinem kind alfam haben
getan da was er von im {el(=)
ben tod vnd da {i fahen daz
er tod was da wolten fi nit
{ein gepain zerprechen daz
die gefchriftt erfult wurd

der von dem waré ofterlap
{prichet Os n6 cominuetis
ex eo des ofterlamps gepaine
{ol gancz peleibn da gie ein
ritter zu der was plint vi
[149r,01] hies longinus va {tach mein(=)
em kind ain groflen {piefz
durch fein hertz vnd vo d’
wunden giengen zwen pru=
nen ainer vo plut der ande’
von wafler vii da ich fach

das i fich nicht benugt all’
der marter die mein zartes
liebs kind erlitten het {i wol=
ten fich auch an {einé tod=
lichen leichnam r<i>chen da
was meiné herczen alfo wee
recht als mir der {pie{ du’ch
mein hercz wer geftoché da
het ich gern gewaint da

was mein hercz va aller
mein leib vnd natur alfo

dir worden an mir von
wainen vnd groffem

[149v,01]Iamer vi arbeiten die ich er(=)



litten hett paide nacht va alle
den tag das ich ainen ainige
zechern nit mocht erzaigen
v was mein {tyme als gar

an mir erftorba das ich ain
wort nicht mocht gefprechn
da was die weiflagung an

mir erfullet die fymeon zu
mir {prach Et tua ipfius ani(=)
mam ptranfiuit gladius / daz
die marter meins kindes du’ch
mein hercz vii du’ch mein fel
{olt gen va {neiden als ain
{wert wan das {wert fein’
marter het do ze dem {elbn
mal durch#{toffen mein hercz
vii mein fel vi allen meiné
leib vnd do ich mein kind mit
[150r,01]dem mund nicht klagé mocht
da {prach ich mit dem herczé
Owe zartes mein kind Owe
lieb vor allem lieb wo ift na
der troft den ich all mein tag
an dir han gehebt mocht

mir yemant gehelfen das

ich fur dich fturb O#we lieb(=)
es mein kind vnd do fein fel
{chied von feinem leib do fur
{ein {el hin zu der helle va
ward da grofle freude da

er dannen nam Adam vnd

alle die feinen willé hetten
getan vi|befchlos die helle
das njmer kain {el darInn
komen mag wan mit iré

aigen willen Er beflos fy



mit dreyer#hand {los / mit=||
[150v,01]rechten rewen vi mit laut’
peicht va mit gewer’ pus
vnd wer die {chlos zerpri(=)
chet der fert darein vnd

mus ymer da beleiba Sant
anfhelm f{prach Sag mir
raine frawe wie er#gie

es dir darnach Vnfer frau
{prach ain gut man hies
iofep vnd was von ainer

{tat hieffet arimathia der

was haimlich meines kinds
Tunger wan er forcht der
iuden der gie zu pilato vi
pat in das er im geb meins
kindes leib das er in begrub
{o v'dirbet fein muter die
raine fraw va die tugent(=)
hafitgeft die je geporn ward
[151r,01]die hat alfo gros klag vad
iamer das fy vns alfo fer er(=)
parmet das wir es kawm
gefehen mugen vnd vns als
we tut als ob {i vnfer aigé
muter wer da ruft pilatus
dem h'r centurio vnd fragt
in ob mein kind tot wér

vii feit im auch die zaichn
die gefchehn warn da nam
pilatus gros wunder das|er

{o {chier tod was va hies
iofep das er mein kind ab dé
kreucz nam v in begrub
nach allem feiné wille Na

merck anfhelme ain kleg=



lich ding da iofeph mein
kind ob dem kreucz loft da
{tund ich vi wartet auff
[151v,01]So im fein arm erlediget wu'(=)
den das ich {i den enpfieng
alfo empfie ich ainen arm
nach dem anderni vnd drukt
fy an mein hercz vnd kufte
in mit herczenlaid vnd da er
ab dem kreucz ward erlofet
da legten fy in auft die erde
v ich nam fein haupt in
mein {chos va {prach mit
groflem herczenlaid zartes
kind was troftes fol ich nt
haben {o ich dich toten vor
mir fich da mein kind da ko
iohannes ewangelifta vnd
viel auft fein prufte v auf
{ein hercz vi {chray mit iam’(=)
licher {tim va {prach Owe
owe auff dem rant ich
rechten myniklichen vnd
[152r,01]zartlichn ob dem tifch Owe
owe aus dem hercze trak
ich rechten vnfegliche fuf=
{ikait O#we nu enpfach ich
vnfegliche pittrikait Da
kom fant peter geloften va
klagt mit groffem iamer

vii wainet fere vi fafte

das er fein v'laugnet het

Da kom maria magdale=

na die klagt aus der mafle
vil va fiel fir mein kind

mit groflem iamer vnd



{prach Owe troft vo" allem
troft wer {fol mich nu v'(=)
vnichuldigé vor fymon der
mich {chuldig gab vnd

mich den dein zart’ mad
[152v,01]vn{chuldig macht von allen
meinen {inden Owe wer

{fol nu mein v'{precher {ein
gegen meiner {wefter mar=
tha gegen der du mich do
dife von mir klagt Owe

die zarten fuf die ich wufch
mit meinen zechern vi du
mir des wol gunde O#we

die edln fus die mich nicht
v'{mechten da ich fy truk=
net mit meiné har va an=
der manigfaltig klag het||{
ob meinem kind da kom
iacob meiner fwefter fun

den man {prach das er
meines kindes pruder wer
wan er was im gar ge(=)
leich an allem {einem leib
[153r,01]der {prach mit grofler klag
owe herczen#lieber her” mei
wie ift dein wunigklich
antlucz im {elbn {o vngeleich
worden vi wie ift aller

dein leib fo jamerlich duch(=)
martret wan von d’ {chait(=)
telen hnnez auft die verfen
ift nicht vn#u’fertes an allé
deinem leib es en||fey alles
iamerlich durch#{chlagen

mit den r<u>ten Owe hercz=



en#lieber her’ vii maifter
geltern was dein myni=

klichs antliicz den meiné
geleich wer mag nu {pr(=)
echen das ich dein pruder

{fey wann du pift mir
[153v,01] gar vngeleich worden va
von groffer vii maniger h’cz(=)
enlicher klag da {chwur er

das er njymer nicht wolt /
en||peiffen e das mein kind
erftund von dem tod das ge(=)
{chach er was an effen vnd

an trincken vntz an den oft’(=)
tag da erfchain im mein

kind funderlich do er an fein=
em gepett lag va {prach gar
gutlich zu im Tacob pruder
mein {tand auff va enpeis

des menichen kind ift erftan(=)
den von dem die andern
komen geloften mit groffem
gelchray va klagten alle

mit manigfaltigen zach’'n

vnd mit groflem jamer daz
[154r,01]{y von im gelauffen waré
vnd nicht mit im in den tod
giengen vi da ich va die
iunger pey im faffen mit
groflem laid v mit gi{ler

klag da erfreut vns mein

kind mit der erften freud

nach feinem tod fein leib

der vor vns totter lag der

ward alfo wunigklich alfo
{chon als ob er nje {chlag



oder wunden oder je kain

laid enpfieng wan die fiinf
zaichen die peleiben gancz
vnd offen die er an dem
iungften tag z#aigen will

aller der welt daud gewu(=)

en wir grofle freud vnd

da man in wolt begrabe

da het ich als groflenn
[154v,01]iamer das|ich mich vo im
{chaiden folt das ich in vmb(=)
vieng mit meiné miit liché
armen vnd meinen kreften

v het in gern gehabt da

nam mich mein fun ioha(=)
nes vii wolt mich dannen

furf da {prach ich zu im O(=)
we iohannes liebes kind mein
das ich es lebentig nicht ge(=)
haben mag So la mirl|s doch
todes oder hilf mir ab” das

ich mit im begrabn werd

da {prach iohannes mei fun

zu mir o#we liebe fraw vnd
muter nu waift||u doch wol
das es nicht mocht noch folt
{ein wan menfchlich kine
mocht ane deines kindes tod
nymer erl6{t werden va du
[155r,01]er dicz geredt da namen fy
mir mein kind wider meiné
willen v trugen in zu deé

grab vi da {y in dar#in geleg(=)
ten da viel ich auff das grab
vnd hett anders nicht begert

dan das man mich pei mei(=)



em kind het gelaffen da nam
mein fun iohannes va wolt

mich dannen furn da {prch

ich mit groffem laid O#we
iohannes lieber fun mein la

mich genieflen der grofle

trewe die dir mein kind er=

zaigt in fein iungften noté

da er mich dir gab zu ain’

muter vnd dich mir zu ainé

kind vnd la mir nicht gefche(=)
hen den groffen gewalt daz
[155v,01]man mich {chaid u6 meinem
kind wan ich wil gern hie pei
meinem kind peleiben vii mein=
es endes hie erpaiten da wur=
den alle die da warn herczélich(=)
en wainen vnd da nam mich
mein kind iohanes wider mein(=)
en willen vnd furt mich in

die {tatt in meiner {wefter

haus iohanes muter vnd da

mich die lewt erfachen das

ich alfo iamerlich kam vn

fahen das mein gewandt

von plut alfo rot was das

von meines kindes wunden

auff mich gefloflen was do

ich vnder dem kreucz {tund

do hetten {y groffe erparm

ub’” mich vnd {prachen owe

wie gros gewalt ift in der
[156r,01]{tat heiit gefchehen an|der mi=
nigklichen frawen vnd an iré
kind alfo pelaib ich in meiner

{wefter haus vnd von gtffe



herzcenlaid het ich kain kraft
So ich fas {fo wolt mir {ein
geproften So ich auf#{tund fo
viel ich wider nyder So ich

lag {fo was mein hercz pei mei(=)
em kind vnd pei dem grab va
wer gerf auf#geftanden So
en||mocht ich von rechter kran=
kait vi von herzcenlaid ich
waint v het groffen iamer
paider tag vnd nacht mich
kunde mein liebes kind ioha(=)
nes nicht getroften noch mei
{wefter noch maria magdalena
die von dir lieb meines kindes
pey mir was mich kunde alle
[156v,01]meine frunde noch alle die
mich fahen nicht getroften

vnd wurden die wort an mir
erfullet die ieremias der weif(=)
fag lang vor gefprochen hett
plorans plorauit in nocte et la(=)
crime eius maxillis ei? no eft
qui 9folet eam Das {pricht

Si waint tag vi nacht

die zachern warn an ira

wangen vii kunt fy niemat
getroften vi allen iren freu(=)
ten Owee anfhelme hore ein
gros herczenlaid da mein {fwe(=)
{ter vi maria magdalena

{ich beraiten mit edler {alb

vnd wolten geen zu dem

grab das {y mein kind falbe(=)
ten vnd von mir giengen

da muft ich von rechter



[157r,01]kranckhait in dem haus fein
das tett mir alf we das es
vnfeglich ift wan mir viel

ain herczenlaid auff das and’

da ich dem leib nicht dar mocht
komen da was mein v'fertes
hercz alle zeit pei im vii geda(=)
cht an fein zartes antlutz daz

ich fo dick het frolich an#gefe(=)
hen vii an fein fuefle wort

die von feinem gotlichenn
mund dick waren gefloffen

vnd wie er v'ratten ward

von feinem freund va er was
erflagen vnd erftoffen vi

{pottes het enpfangen da er
gefurt ward in des pifchofs

haus vi wie {ein der fiirft

Petrus v'laugent vai do er vo’
gericht {tund gros gefchray
[157v,01]da auff in was vnd wie fein
vor herode gefpotet ward vi

wie im vngezogenlichen vi
lafterlichen er mit den mor=
dern aus#gefiirt ward vnd

wie im {eine klaider ab#gezog(=)
en wurden va an die grofle
hamer#{leg da im die nagel
durch#geflagen wurden du’ch
{ein hend vnd durch fein fues
an das kreucz vii wie er ge(=)
trencket ward mit wein der

was gemifchet mit gallen va

mit mirr vad mit eflich va

da er mit groffz’ {tim {chrai

mich diirft das was nach



menf{chlichem hail das fy im

da effich ze trincken gaben

v das fy dennocht nicht

bentigt {eines grimes todes

fy rachen fich an feinem todé
[158r,01]leib va {tachen im ain {per dch
{ein feiten va do ich dicz alles
bedacht da fprach ich mit ain(=)
er iemerlichen {tim O#we myni=
klich” vi fuefler ihefus got

vnd menfch {chopfer v her’
aller natur wie recht pitt’lich(=)
en daud den menfchen du er=
totet pift durch des willé du

die menfchait von mir dein’
dienerin an dich nam O#we

der den kain himel noch das
erdreich noch das mer noch dz
ab#grund nicht begreiffe mag
der ligt befloffen in ainé {tain
O#we von do dem alle creatur le=
bent vnd die elementen ir
frucht habent vnd ir {chein

vnd von dem die toten wer=
dent wider lebendig va der

engl vnd himel hat gefchaf(=)
[158v,01]fen vnd der alles liecht hatt
gemacht der ligt in der vin{t' (=)
rin in ainen pefloflen grab

Ottwe der ewig vad der vntod(=)
lich got der dar#vmb men{ch
ward das er den v'lorai méfch(=)
en wider#pracht der mocht
{einer kinthait nicht geniefle

da er lag an meiner pruft

vnd ir begert / In fuchte hero(=)



des das er in erflug O#we
wie vndanckperlich in die
habent erhangen durch der
willen er auff das erdreich
kom vnd giitlich mit in
wandlat vnd die toter erkukt
vnd die fiechen gefunt mach=
et vnd alle zeit gutte werck
in erzaigt vad do ich in difer
klag was vnd mein {wefter
[159r,01]Vnd maria magdalena mein
kind fichten vnd mich in
dem haus hetten gelaffen
wan ich in nicht mocht ge(=)
folgen zu dem grab do kom
mein kind mit alf groffer
her'{chaft vnd vnfaglicher
freud vnd was fein antlucz
vnd aller {ein leib al{ wuni=
klich vnd alfo {fchon va alfo
durchleiichtig als d” weiffag
{pricht Speciofus forma p
filjs homina das {prichet

es was der {chonfte vor allé
menfchen kinden va do er
mir mit als gewaltlichen

vnd mit alfo groffer he'fchaft
vnd klarhait erfchain da fach
er mich als mynigklichen
[159v,01]vnd als gutlichen an das ich
alles des herczen#laides v'gas
das ich je von im gewan

vnd griift mich lieblich va
zartlich va {prach zu mir
gegrift {eift||u mynigkliche

{fuffe muter vii magt gefe(=)



gent ub’ alle frawen laf

dein grofle klag wan dein
kind ift erftanden von dem
tod dauon las deinen gi{len
iammer vnd dein vamiflige
pittrikait zu#hand da viel ich
njder va kiifte fein fus va
{prach zu im ain ewiger {un
des vaters von himelreich

vii mein zartes kind ich

lob dich das du méfchlich
kiine mit dein tod vi mit
[160r,01]deiner marter erlediget haft
vii fei der vater vo himelreich
gelegent der dich dar#vmb
auff erdreich zu mir fant

das menfchlich natur an dich
von mir nemeft v alle die
welt lofteft da ich die wort

zu im {prach da {chied er

von mir darnach zuhant

da komen die xii poten vi
mein {wefter vii maria mag(=)
dalena vnd fagten mir daz

fy in hetten gefehé da fagt
ich in auch wie wuniglich

ich in fach vnd wie herlich
vnd da ich in fagt das ich

in het gefehen da hetten

fy groffe freiid von mein’
gefichte wir frewten vns
[160v,01]auch nicht allain die fun
die von meines kindes tod
erlofchen was die gewan
nicht allain irn lieh<ten> {chein

Si ward fich auch frewen



das man {y frolich an irm
auftgang {pringen fach

Die erd die fich vo meins
kindes tod er#{chuttet hett
die frewt fich da mein kind
aus dem grab auff {i trat
vnd erfchiit fich von recht’
freud vnd gab die totte wid’
das fy wern gewer zeuge

der herlichen vrftend mei(=)
es lieben kindes da was

mir alles mein herczen#laid
benomen nicht allain das
ich mein kind wider hett
ich frewt mich auch das
[161r,01]alles men{chlich kine erléft
was darnach uber vierzig

iar da dicz alles gefchach

da komen zwey h'n von
rom der ain hies titus d’
ander vefpafianus die zer(=)
{torten ierufalem vnd vieng(=)
en als vil iuden das man

ye dreiflig iuden gab vmb
ainen pfennig als {i mei
kind all vmb dreiffig pfen=
nig hetten geben va rach=
en damit meines kindes tod

vnd fein marter z|¢ z|¢

